КОМИ РЕСПУБЛИКАСА ВЕСЬКӦДЛАН КОТЫРЛÖН
ШУÖМ
Канму национальнӧй политика збыльмӧдан юкӧнын

Коми Республикаса Юралысьлӧн грантъяс йылысь 
“Коми Республикаын канму национальнӧй политика збыльмӧдан юкӧнын канму отсӧг сетӧм йылысь” Коми Республикаса Юралысьлысь 2013 во йирым тӧлысь 24 лунся 127 №-а Индӧд олӧмӧ пӧртӧм могысь Коми Республикаса Веськӧдлан котыр шуис:

1. Вынсьӧдны:

1) 2013 воын канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурс нуӧдан пӧрадок йылысь положение 1 №-а содтӧд серти;

2) Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индан сӧвет йылысь положение 2 №-а содтӧд серти;

3) Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс тӧдмалӧм кузя сӧветлысь тэчас 3 №-а содтӧд серти;

4) Канму национальнӧй политика збыльмӧдан юкӧнын Коми Республикаса Юралысьлысь грантъяс конкурс подув вылын сетан пӧрадок йылысь положение 4 №-а содтӧд серти.

2. Коми Республикаса национальнӧй политика министерстволы котыртны да нуӧдны канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм кузя конкурс.

3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс Медводдза вежысь А. Л. Черновлы.
Коми Республикаса Юралысь                                    В. Гайзер
Сыктывкар

2013 вося йирым тӧлысь 29 лун

417 №

ВЫНСЬӦДӦМА

Коми Республикаса Веськӧдлан котырлӧн

2013 во йирым тӧлысь 29 лунся

417 №-а шуӧмӧн

(1 №-а содтӧд)

2013 воын канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти

конкурс нуӧдан пӧрадок йылысь 
ПОЛОЖЕНИЕ
1. 2013 воын канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурс нуӧдан пӧрадок йылысь тайӧ положение (водзӧ – Положение) ладмӧдӧ грантъяс сетӧм могысь этносоциальнӧй балаяс бӧрйӧм кузя юалӧмъяс, кутшӧмъясӧс збыльмӧдӧмыс отсалӧ бурмӧдны Коми Республикаын йӧзпӧвстса да войтырсикаса йитӧдъяс, видзны да сӧвмӧдны Коми Республика мутасын олысь войтыръяслысь этнокультурнӧй аслыспӧлӧслунсӧ.

2. Канму национальнӧй политика збыльмӧдан юкӧнын Коми Республикаса Юралысьлӧн грантъяс (водзӧ – грантъяс) сетсьӧны 2013 воын конкурс подув вылын.

3. Грантъяссӧ сетӧны канму учреждениеяслы, кодъяс уджалӧны Учреждениеса подувпуктас серти Коми Республика мутасын (водзӧ – грант шедӧдысьяс), этносоциальнӧй балаяс збыльмӧдӧм вылӧ.

4. Этносоциальнӧй балаясӧн лоӧны Коми Республика мутасын олӧмӧ пӧртан балаяс, мыйяс отсалӧны кыскыны Коми Республикаса олысьясӧс этносоциальнӧй пространствоӧ, тӧдмӧдны войтырсикаса культуралӧн донаторъясӧн, пыртны культурнӧй наследиесӧ Коми Республикаса этнокультурнӧй олӧмӧ. Медся коланаясӧн лоӧны ыджыд тӧдчанлуна, котыръяс шымыртысь, ведомствокостса, вез сяма балаяс, кутшӧмъяс кыпӧдасны йӧз котырын паськыд йӧлӧга.

Грантъяс шедӧдӧм серти конкурсын (водзӧ – конкурс) участвуйтӧм могысь быть колӧ пуктыны ас (сьӧмкудйӧ пырттӧм ӧшмӧсъясысь) либӧ кыскӧм (спонсорлӧн, грантӧвӧй да мукӧд сьӧм тшӧт весьтӧ) сьӧм конкурсын участвуйтӧм вылӧ шыӧдчӧмын (водзӧ – шыӧдчӧм) индӧм бала збыльмӧдӧмӧ рӧскод ӧттшӧтш сьӧмӧн могмӧдӧм вылӧ. Рӧскод ӧттшӧтш сьӧмӧн могмӧдӧмыс лоӧ бала серти ӧтувъя рӧскодысь 40 прӧчентысь оз этшаджык. 

5. Конкурс котыртысьӧн лоӧ Коми Республикаса национальнӧй политика министерство (водзӧ – Министерство).

Грантъяслӧн ыдждаыс урчитсьӧ 2013 во кежлӧ Коми Республикаса республиканскӧй сьӧмкудйын сьӧм мында, мый индӧма Министерстволы грантъяс мынтӧм вылӧ.

6. Конкурс серти бӧрйӧмъяс нуӧдан кадколастъяс, конкурс нуӧдан кадколастъяс, балаяс серти рӧскод ӧтвылысь сьӧмӧн могмӧдан мында урчитсьӧ Министерствоӧн.

Конкурс нуӧдан кадколастъяс йылысь, грантъяслӧн ыджда йылысь, балаяс серти рӧскод ӧтвылысь сьӧмӧн могмӧдан мында йылысь юӧр инавсьӧ йӧзӧс юӧртан средствоясын да “Ӧтуввез” везйын Министерстволӧн официальнӧй сайтын www.minnats.rkomi.ru инпас серти конкурсын участвуйтӧм йылысь шыӧдчӧмъяс босьтан кадколаст заводиттӧдз, мый урчитӧма Министерствоӧн, дас уджалан лунысь оз сёрджык.

7. Грант шедӧдысьяс сетӧны Министерствоӧ шыӧдчӧмъяссӧ тайӧ Положениелӧн 10 пунктын индӧм документъясӧн мунан вося вӧльгым тӧлысь 15 лунӧдз тайӧ Положение дорӧ содтӧдын индӧм форма серти.

8. Быд грант шедӧдысь вермӧ ыстыны конкурсын участвуйтӧм вылӧ 1 (ӧти) шыӧдчӧмысь оз унджык.

9. Конкурсын оз вермыны участвуйтны эштӧдӧм балаяс, здание стрӧитӧм йылысь, художественнӧй литература йӧзӧдӧм йылысь, кадысь кадӧ петавлысь изданиеяс йӧзӧдӧм йылысь балаяс, сэтшӧм балаяс, мыйясӧс збыльмӧдӧм вылӧ сетӧма нин Коми Республикаса республиканскӧй сьӧмкудйысь сьӧмсӧ.

10. Шыӧдчӧм дорӧ содтыссьӧны татшӧм документъяс:

а) грант шедӧдысь йылысь юӧръяс, кытчӧ пасйӧма грант шедӧдысьлӧн ним да меститчанінлӧн инпас;

грант шедӧдысьлысь удж опишитӧм (печатнӧй текста 1 листысь абу унджык);

босьтӧм нимъяс, наградаяс, отличие пасъяс йылысь юӧръяс;

лӧсьӧдӧм да (либӧ) збыльмӧдӧм балаяслӧн (уджтасъяслӧн) лыддьӧг кольӧм 3 воысь (эм кӧ);

б) бала йылысь юӧръяс, кытчӧ пырӧ:

бала ним;

шӧр мог да могъяс;

бала опишитӧм;

бала збыльмӧдан шӧр тшупӧдъяс да план;

бала водзӧ збыльмӧдӧмлӧн позянлунъяс;

бала серти юрнуӧдысь;

бала олӧмӧ пӧртысьяс;

рӧскод смета баласӧ сьӧмӧн могмӧдан ӧшмӧсъяс индӧмӧн.

11. Конкурс дорӧ оз лэдзны сэтшӧм шыӧдчӧмъяс, мыйяс оз лӧсявны тайӧ Положениелӧн 4, 7-9 пунктъяслӧн корӧмъяслы.

12. Шыӧдчӧмъяссӧ оз видлавны сэк, кор абу сетӧма документъяслысь тырвыйӧ чукӧр тайӧ Положениелӧн 10 пунктӧн урчитӧм лыддьӧг серти.

13. Шыӧдчӧмъяссӧ сетӧны грант шедӧдысьяс веськыда Министерствоӧ либӧ ыстӧны сетӧм йылысь юӧра да содтӧд пуктӧмтор серти лыддьӧга заказнӧй письмӧӧн.

14. Воӧм шыӧдчӧмъяссӧ пасйӧны босьтан лунӧ.

15. Шыӧдчӧм пасъян лунсянь ӧти уджалан лун чӧжӧн сійӧс сетӧны Министерстволӧн тэчаса юкӧдулӧ, коді кывкутӧ конкурс нуӧдӧмысь (водзӧ – кывкутысь юкӧд), сетӧм шыӧдчӧмлысь тайӧ Положениелӧн 4, 7-9 пунктъяслӧн корӧмъяслы лӧсялӧм серти, рӧскод сметаын индӧм рӧскод подулалӧм серти, сы лыдын балалӧн шӧр могъяслы да могъяслы рӧскод юкӧдъяслӧн лӧсялӧм серти, прӧверитӧм могысь.

Прӧверка нуӧдан кадколаст оз вермы петны 3 уджалан лунысь кывкутысь юкӧнлы шыӧдчӧмсӧ сетан лунсянь.

Кор шыӧдчӧмыс оз лӧсяв тайӧ Положениелӧн 4, 7-9 пунктъясӧн урчитӧм корӧмъяслы да (либӧ) кор рӧскод статьяяс оз лӧсявны балалӧн шӧр могъяслы да могъяслы, прӧверка помасьӧмсянь 3 уджалан лун чӧжӧн шыӧдчӧмсӧ бергӧдӧны грант шедӧдысьлы бергӧдан помкаяс индӧмӧн.

Грант шедӧдысь шыӧдчӧмсӧ бурмӧдӧм бӧрын вермӧ мӧдысь сетны сійӧс шыӧдчӧмъяс сетан кадколаст помасьтӧдз, кутшӧмӧс урчитӧма тайӧ Положениелӧн 7 пункт серти.

16. Кор шыӧдчӧмыс лӧсялӧ тайӧ Положениелӧн 4, 7-9 пунктъясӧн урчитӧм корӧмъяслы, кор рӧскод сметаын абуӧсь подулавтӧм либӧ могтӧг вӧчан рӧскодъяс, кывкутысь юкӧд прӧверка помалан лунсянь 3 уджалан лун чӧжӧн сетӧ шыӧдчӧмъяслысь копияяс Коми Республикаса национальнӧй политика министерстволӧн Канму национальнӧй политика збыльмӧдан юкӧнын Коми Республикаса Юралысьлӧн грантъяс шедӧдӧм вылӧ шыӧдчӧмъяс видлалӧм кузя экспертнӧй сӧветӧ пырысьяслы (водзӧ – Экспертнӧй сӧвет) шыӧдчӧмъяс серти экспертиза нуӧдӧм могысь.

17. Экспертнӧй сӧветлӧн тэчас, сылӧн уджалан пӧрадок, Экспертнӧй сӧветӧн помшуӧмъяс примитан кадколастъяс да пӧрадок урчитсьӧ Министерстволӧн локальнӧй актӧн.

18. Экспертнӧй сӧветӧ быд пырысь шыӧдчӧмъяс босьтан лунсянь 5 уджалан лун чӧжӧн видлалӧ, донъялӧ шыӧдчӧмъяссӧ да оформитӧ экспертнӧй кывкӧртӧд быд шыӧдчӧм серти.

19. Экспертнӧй кывкӧртӧдъяс лӧсьӧдсьӧны гижӧда формаын гӧгӧрвоӧдӧмъясӧн, кытчӧ пырӧны этносоциальнӧй бала донъялан татшӧм муртӧсъяс:

а) збыльмӧдан социальнӧй моглӧн коланлун да Коми Республика мутасъяс социальнӧй да этнокультурнӧй сӧвмӧдӧмын балалӧн тӧдчанлун;

б) водзӧ вылӧ висьталан социальнӧй окталун;

в) этносоциальнӧй баласӧ водзӧ збыльмӧдӧмлӧн позянлунъяс;

г) грант шедӧдысьӧн инновация формаяс да ногъяс олысьяскӧд уджӧ пыртӧм;

д) коран сьӧм подулалӧм да бала збыльмӧдны позянлун.

20. Экспертнӧй кывкӧртӧдъясӧ пырысь юӧръясыс гусяӧсь.

21. Дасьтӧм экспертнӧй кывкӧртӧдъяссӧ найӧс оформитан лунсянь ӧти уджалан лун чӧжӧн Экспертнӧй сӧветӧ пырысьяс сетӧны Экспертнӧй сӧветса секретарлы.

22. Босьтӧм экспертнӧй кывкӧртӧдъяс подув вылын Экспертнӧй сӧветса секретар найӧс босьтан лунсянь 3 уджалан лун чӧжӧн оформитӧ Экспертнӧй сӧветлысь сёрнигижӧд, кытчӧ пырӧны быд шыӧдчӧм серти став экспертнӧй кывкӧртӧд йылысь юӧръяс, да сетӧ сійӧс кывкутысь юкӧнӧ.

23. Экспертнӧй сӧветлӧн сёрнигижӧд, быд шыӧдчӧм серти экспертнӧй кывкӧртӧдъяс ыстыссьӧны Министерствоӧн тӧдмасьӧм вылӧ Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индан сӧветӧ (водзӧ – Сӧвет) кывкутысь юкӧдӧ индӧм документъяс воан лунсянь 2 уджалан лун чӧжӧн, но Сӧветлӧн чукӧртчылан кадпасӧдз 5 уджалан лунысь оз сёрджык.

24. Грантъяс босьтны кӧсйысьяс лыдысь конкурсын вермысьясӧс индӧм йылысь помшуӧмсӧ чукӧртчылӧм вылын примитӧ Сӧвет Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индан сӧветлӧн положение серти, мый вынсьӧдӧма Коми Республикаса Веськӧдлан котырлӧн 2013 во йирым тӧлысь 29 лунся 417 №-а шуӧмӧн (2 №-а содтӧд).

25. Сӧветлӧн чукӧртчылан лунсянь 10 уджалан лун чӧжӧн Министерство гижӧмӧн юӧртӧ грант шедӧдысьяслы Сӧвет чукӧртчылӧм вылын примитӧм помшуӧм йылысь. 

Канму национальнӧй политика збыльмӧдан юкӧнын

Коми Республикаса Юралысьлысь

грантъяс шедӧдӧм серти конкурс

нуӧдан пӧрадок йылысь положение дорӧ

СОДТӦД
Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын участвуйтӧм вылӧ

ШЫӦДЧӦМ
Грант шедӧдысь (тырвыйӧ ним) ______________________________________

__________________________________________________________________

__________________________________________________________________.

Пошта индекс, инпас _______________________________________________.

Телефон, факс _______________, электроннӧй пошта инпас ______________.

Балалӧн тырвыйӧ ним________________________________________________

___________________________________________________________________.

Бала збыльмӧдан кадколастъяс_________________________________________.

Баласӧ кывкутӧмӧн збыльмӧдысь_______________________________________.

Тайӧ шыӧдчӧмӧн эскӧда, мый шыӧдчӧмӧ да сы дӧрӧ содтан документъясӧ пырысь став юӧрыс збыль, да ог сувт паныд, медым сы дорӧ лэдзны конкурс серти документъяс видлалысь йӧзӧс.

Конкурсын участвуйтӧм йылысь шыӧдчӧм дорӧ содта конкурс серти документъяс Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурс нуӧдан пӧрадок йылысь положениелӧн корӧмъяс серти __________ лист вылын.

__________________________                            __________________________

грант шедӧдысьлӧн(яслӧн) кырымпас(ъяс)                О. Н. В.  дженьдӧдтӧг

П.М.
ВЫНСЬӦДӦМА

Коми Республикаса Веськӧдлан котырлӧн

2013 во йирым тӧлысь 29 лунся

417 №-а шуӧмӧн

(2 №-а содтӧд)
Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын

вермысьясӧс индан сӧвет йылысь 
ПОЛОЖЕНИЕ
1. Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индан сӧвет (водзӧ – Сӧвет) лоӧ канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индан сӧвещательнӧй органӧн.

2. Сӧвет кутчысьӧ аслас уджын Россия Федерациялӧн Оланподулӧ, федеральнӧй оланпасъясӧ да Россия Федерациялӧн мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Сӧветлӧн подув могӧн лоӧ канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индӧм йылысь помшуӧмъяс примитӧм.

4. Сӧвет тэчасӧ пырӧ Сӧветӧн веськӧдлысь, Сӧветӧн веськӧдлысьӧс вежысь, секретар да Сӧветӧ пырысьяс.

5. Сӧветлӧн уджӧн юрнуӧдӧ Сӧветӧн веськӧдлысь либӧ сылӧн тшӧктӧм серти - Сӧветӧн веськӧдлысьӧс вежысь.

6. Сӧвет тэчасӧ сӧгласуйтӧм серти пырӧны Коми Республикаса канму власьт органъясса, войтыркостса йитӧдъяс юкӧнын канму учреждениеясса, научнӧй да творческӧй организацияясса, ӧтйӧза ӧтувъясса петкӧдлысьяс, тӧдчана ӧтйӧза уджалысьяс.

7. Сӧвет видлалӧ сылӧн компетенцияӧ пырысь юалӧмъяссӧ сылӧн чукӧртчылӧмъяс вылын. Сӧветлӧн чукӧртчылӧмъяссӧ нуӧдӧны коланлун дырйи. Сӧветлӧн чукӧртчылан сёрнитанторсӧ лӧсьӧдӧ секретар Сӧветӧ пырысьяслысь вӧзйӧмъяс учётӧ босьтӧмӧн.

Сӧветӧ пырысьяслы да Сӧветлӧн чукӧртчылӧм вылӧ корӧмаяслы Сӧветлӧн чукӧртчыланін да кад йылысь юӧртӧ, а сідзжӧ налы ставныслы колана документъяссӧ да материалъяссӧ ыстӧ сӧветса секретар Сӧветлӧн чукӧртчылӧмсӧ нуӧдан кадпасӧдз куим уджалан лунысь оз сёрджык.

8. Сӧветлысь чукӧртчылӧмъяссӧ нуӧдӧ Сӧветӧн веськӧдлысь либӧ сылӧн тшӧктӧм серти - Сӧветӧн веськӧдлысьӧс вежысь.

9. Сӧветлӧн чукӧртчылӧмыс лоӧ тыр вына, кор сы вылын эмӧсь пырысьяс лыдысь джынсьыс унджык. Кор чукӧртчылӧм вылӧ сӧветӧ пырысь эз лок, сійӧ вермӧ сетны видлалан юалӧмъяс серти ассьыс видзӧдлассӧ гижӧмӧн.

10. Сӧветлӧн помшуӧмъяс примитсьӧны восьса гӧлӧсуйтӧмӧн Сӧветлӧн чукӧртчылӧм вылӧ локтӧм Сӧветӧ пырысьяслӧн унджык гӧлӧс лыд серти.

Гӧлӧсъяслӧн ӧткодь лыд дырйи медтӧдчана гӧлӧсыс Сӧветӧн веськӧдлысьлӧн, а кор сійӧ абу - Сӧветӧн веськӧдлысьӧс вежысьлӧн, коді веськӧдлӧ Сӧветлӧн чукӧртчылӧм дырйи.

11. Сӧветлӧн чукӧртчылӧм дырйи примитӧм помшуӧмъяссӧ секретар оформитӧ сёрнигижӧдӧн Сӧветлӧн чукӧртчылан лунсянь куим уджалан лун чӧжӧн. Сӧветлӧн чукӧртчылӧмвывса сёрнигижӧдсӧ кырымалӧ Сӧветӧн веськӧдлысь либӧ сійӧс вежысь, коді веськӧдлӧ Сӧветлӧн чукӧртчылӧм дырйи.

12. Сӧветса секретар куим уджалан лун чӧжӧн сёрнигижӧд кырымалан лунсянь ыстӧ сійӧс Коми Республикаса олӧмӧ пӧртысь власьт ыштысь органъяслы да мукӧд органлы да организациялы.

13. Сӧветлысь удж котыртӧмсӧ могмӧдӧ Коми Республикаса национальнӧй политика министерство.

	-
	Россияса миграция федеральнӧй службалӧн Коми Республикаын веськӧдланінса начальник (сёрнитчӧмӧн)

	Жеребцов И.Л.
	-
	Россияса наукаяс академиялӧн Урал юкӧнса Коми наука шӧринлӧн Кыв, литература да история институтса директор (сёрнитчӧмӧн)

	Кузиванова О.Ю.
	-
	“Питирим Сорокин нима “Наследие” шӧрин” Коми Республикалӧн канму сьӧмкуд учреждениеса директор (сёрнитчӧмӧн)

	Марков В.П. 
	-
	Коми Республикалӧн Каналан Сӧветса Веськӧдлысьӧс Медводдза вежысь (сёрнитчӧмӧн) 

	Никогосян А.М.
	-
	Коми Республикаса Общественнӧй палаталӧн войтыркостса йитӧдъяс комиссияӧн веськӧдлысь, Коми Республикаса национальнӧй политика министерство бердын Общественнӧй сӧветӧн веськӧдлысь (сёрнитчӧмӧн)

	Попов А.А. 
	-
	Коми Республикаса Веськӧдлан котыр бердын йӧзкостса да конфессиякостса йитӧдъяс бурмӧдӧм кузя уджалысь группаса веськӧдлысьӧс вежысь, Россияса наукаяс академиялӧн Урал юкӧнса Коми наука шӧринлӧн Кыв, литература да история институтса история да этнография юкӧнӧн веськӧдлысь (сёрнитчӧмӧн) 

	-
	“Коми Республикаса финн-угор культура шӧрин” Коми Республикалӧн канму сьӧмкуд учреждениеса директор (сёрнитчӧмӧн)

	Шарков В.В.
	-
	Коми Республикаса йӧзӧс велӧдан министр 

	Штралер О.Ф.
	-
	Коми Республикаса национально-культурнӧй ӧтувъяслӧн ассоциацияӧн веськӧдлысь (сёрнитчӧмӧн).


ВЫНСЬӦДӦМА

Коми Республикаса Веськӧдлан котырлӧн

2013 во йирым тӧлысь 29 лунся

417 №-а шуӧмӧн

(4 №-а содтӧд)

Канму национальнӧй политика збыльмӧдан юкӧнын Коми Республикаса Юралысьлысь грантъяс конкурс подув вылын сетан да мынтан пӧрадок йылысь
ПОЛОЖЕНИЕ

1. Тайӧ Положение урчитӧ канму национальнӧй политика збыльмӧдан юкӧнын Коми Республикаса Юралысьлысь грантъяс (водзӧ – грантъяс) индан да найӧс мынтан пӧрадок грантъяс шедӧдӧм серти конкурслӧн кывкӧртӧдъяс подув вылын.

2. Грантъяс шедӧдӧм серти конкурс (водзӧ – конкурс) котыртысь – Коми Республикаса национальнӧй политика министерство (водзӧ – Министерство) ыстӧ Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурсын вермысьясӧс индан сӧветӧ пырысьяслы (водзӧ – Сӧвет) Министерствоса экспертнӧй сӧветлысь сёрнигижӧдъяс, конкурсын участвуйтӧм вылӧ шыӧдчӧмъяслысь копияяс, быд шыӧдчӧм серти экспертнӧй кывкӧртӧдъяс Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм серти конкурс нуӧдан пӧрадок йылысь положениеын индӧм кадколаст серти, мый вынсьӧдӧма Коми Республикаса Веськӧдлан котырлӧн 2013 во йирым тӧлысь 29 лунся 417 №-а шуӧмӧн (1№-а содтӧд).

3. Конкурсын вермысьясӧс индӧм йылысь помшуӧм (водзӧ – помшуӧм) примитсьӧ Сӧветӧн Коми Республикаса Юралысьлысь грантъяс шедӧдӧм серти конкурсын вермысьясӧс индан сӧветлӧн положение серти, мый вынсьӧдӧма Коми Республикаса Веськӧдлан котырлӧн 2013 во йирым тӧлысь 29 лунся 417 №-а шуӧмӧн (2 №-а содтӧд).

Сӧветӧ пырысьяс, кодъяс лоӧны мунан конкурсын грант шедӧдысь Коми Республикаса канму учреждениеясса уджалысьясӧн, оз участвуйтны видлалӧмын да гӧлӧсуйтӧмын сэтшӧм конкурс дырйи, кор участвуйтӧны индӧм грант шедӧдысьяс.

4. Помшуӧмыс примитсьӧ восьса гӧлӧсуйтӧмӧн Сӧветлӧн чукӧртчылӧм вылӧ локтӧм Сӧветӧ пырысьяслӧн унджык гӧлӧс лыд серти тайӧ Положениелӧн 2 пункт серти Министерствоӧн сетӧм материалъяс видлалан кывкӧртӧдъяс подув вылын.

5. Гӧлӧсъяслӧн ӧткодь лыд дырйи медтӧдчана гӧлӧсыс Сӧветӧн веськӧдлысьлӧн, а кор сійӧ абу - Сӧветӧн веськӧдлысьӧс вежысьлӧн, коді веськӧдлӧ Сӧветлӧн чукӧртчылӧм дырйи.

6. Помшуӧмсӧ секретар оформитӧ Сӧветлӧн чукӧртчылан лунсянь куим уджалан лун чӧжӧн сёрнигижӧдӧн, кутшӧмӧс кырымалӧ Сӧветӧн веськӧдлысь либӧ сійӧс вежысь, коді веськӧдлӧ Сӧветлӧн чукӧртчылӧм дырйи.

7. Кырымалан лунсянь куим уджалан лун чӧжӧн сёрнигижӧдсӧ ыстӧны Министерствоӧ.

8. Конкурс нуӧдан кывкӧртӧдъяс йылысь Сӧветлӧн сёрнигижӧд подув вылын Министерство урчитӧм пӧрадок серти лӧсьӧдӧ грантъяс сетӧм йылысь Коми Республикаса Юралысьлысь тшӧктӧм бала (водзӧ - Коми Республикаса Юралысьлӧн тшӧктӧм).

9. Сӧветлысь чукӧртчылӧм нуӧдан лунсянь дас уджалан лун чӧжӧн Министерство ыстӧ грант шедӧдысьяслы гижӧда юӧртӧмъяс Сӧветлӧн чукӧртчылӧм дырйи на серти примитӧм помшуӧмъяс йылысь.

10. Грантъяссӧ мынтӧны грант босьтысьяслы Коми Республикаса Юралысьлӧн тшӧктӧм подув вылын.

11. Грант босьтысьяслы грант мынтӧмсӧ збыльмӧдӧ Министерство Коми Республикаса Юралысьлӧн тшӧктӧм примитан лунсянь тӧлысь чӧжӧн артмӧдчӧм подув вылын, кутшӧмӧс Министерство кырымалӧ грант босьтысьяскӧд Министерствоӧн урчитӧм форма серти (водзӧ – артмӧдчӧм).

Грантъяссӧ сетӧны:

а) кор грант босьтысьӧн лоӧ учреждение, код серти Министерство пӧртӧ олӧмӧ учредитысьлысь удж да уджмогъяс, - мукӧд мог вылӧ субсидияӧн Россия Федерацияса сьӧмкуд кодекслӧн 781 статьяса 1 юкӧн серти;

б) мукӧд случайын – субсидия туйын грантъясӧн Россия Федерацияса сьӧмкуд кодекслӧн 781 статьяса 4 юкӧн серти.

12. Министерство видзӧдӧ грантъяслысь сьӧмсӧ колана могъяс вылӧ видзӧм бӧрся артмӧдчӧмӧн урчитӧм форма серти да кадколастъясӧ.

13. Коми Республикаса республиканскӧй сьӧмкудйысь сьӧмсӧ ковтӧм ногӧн видзӧм эрдӧдӧм дырйи грант босьтысь бергӧдӧ сьӧмсӧ ас кӧсйӧм серти, а кор сійӧ ӧткажитчӧ бергӧдны ас кӧсйӧм серти – сылысь перйӧны ёрд пӧрадок серти.
Вуджӧдіс Хазова Е. В. - 17 042 пас
